
                                  FIL-QORTI CIVILI 
			       (SEZZJONI TAL-FAMILJA)

     L-ONOR. IMHALLEF ANTONIO G. VELLA

Seduta ta’ nhar il-Gimgha 22 ta’ Marzu  2024   

Rikors Guramentat numru :   82 /2023 AGV   fl-ismijiet ; 


 ME  f’Isimha propju
Bhala kuratrici ad litem ta’ wlieda
Vs 
 DA 
Il-Qorti ; 

Rat ir- Rikors gurametnat ta’   ME  residenti go 25/6 Vincenti Buildings, Triq id-Dejqa, Valletta VLT1432, datat 10 ta’ April  2023:

Tesponi bir-rispett u bil-gurament taghha tikkonferma:


1. Illi l-esponenti  ME  u l-intimat DA  , zzewgu fl-erba ta’ Mejju tas-sena elfejn u tnax ( 04.05.2012) gewwa il-knisja ta’ Santu Wistin il-Belt liema zwieg gie registrat fir-Registru Pubbliku bin-numru progressiv 696/2012. 

2. Illi minn dan iz-zwieg il-partijiet kellhom zewg ulied , l-ahwa A  li jisimhom L li twieled fis-sitta ta Mejju tal-elfejn u tlettax (06.05.2013) u A  li twieldet fil-hdax ta Settembru tas-sena elfejn u erbatax (11.09.2014) u dunque t-tnejn ghadhom minorenni; 

3. Illi l-partijiet isseparaw permezz ta’ kuntratt ta’ separazzjoni personali (anness u mmarkat Dok. A) Fl-atti tan-Nutar Francesca Portelli fl-erbatax ta’ Ottubru tas-sena elfejn u sittax(14.10.2016)

4. Illi ai termini tal-istess kuntratt f’ dak li jirrigwarda l-minuri il-partijiet ftemhu s-segwenti: 

Dwar kura u Kustodja u Access: 

5. Illi skond klawsola numru 8 gie pattwit bejn il-partijiet li l-kura u kustodja tat-tfal minuri ahwa A  hija wahda kongunta u li decizjonijiet importati dwar l-edukazzjoni u s-sahha tal-minuri u c-cirkostanzi ohra relatat   ghandhom jittiehdu flimkien. Il-partijiet jaqblu ukoll li t-tfal kellhom jghixu mar-rikorrenti b’ access liberu favur il-missier intimat. 

6. Dwar manteniment spejjez ta edukazzjoni u sahha

Illi skond klawsola numru sittax il-partijet fthemu bonarjament   li l-intimat missierhom jobbliga ruhhu li jhallas l-ammont ta ‘mitejn u hamsin ewro u cioe l-ammont ta’  mija u hamsa u ghoxrin ewro  ( €125.00) ghal kull wild u liema manteniment huwa rivedibbli kull sena skond l-indici tal-gholi tal-hajja. 

7. Illi skond klawsola numru dsatax il-partijiet kienu fthiemu inoltre li jassumu l-obbligi taghhom nofs bin-nofs rigward spejjez ta’ sahha u edukazzjoni; 

8. Illi wara is-separazzjoni l-attrici ma sabet l-ebda sostenn minn-naha tal-intimat hlief ghall-ammont ta’ mitejn u hamsin Ewro (€250.00 ) sa l-ahhar tas-sena 2016 mitejn disa u hamsin Ewro (€259.33) ghas-sena 2018 mitejn u erbgha u sittin Ewro (€264.00) ghas-sena 2019 mitejn u sebgha u sittin punt tlieta u tletin Ewro (€267.33) ghas-sena 2020, mitejn u sitta u sebghin punt disgha u sittin Ewro (276.96) ghas-sena 2021, mitejn u wiehed u tmenin punt hamsa u tletin   Ewro (€281.35) ghas-sena 2022, mitejn u erbgha u disghin Punt hamsa u hamsin Ewro (€294.55) ghas-sena 2023 ossija ghal-dawn l-ahhar tlett xhur fix-xahar bhala manteniment ghaz-zewg ulied ahwa A. 

9. Ill madanakollu , rrizulta li l-arrangamenti li ftehmu l-partijiet fl-imsemmi  kuntratt ma humiex fl-ahjar interess ghall-minuri ulied ahwa A u qieghdin ikunu ta’ detriment ghalihom specjalment f’dawk li jirrigwardaw il-kura u l- kustodja kongunta u dana minhabba ll-fatt li l-missier intimat ma jridx jikkopera mal-esponenta fejn jidhlu decizjonijiet li jirigwardaw it-trobbija taghhom l-edukazzjoni kif ukoll decizjonijiet ordinarji dwar   sahha tal-imsemmija   minuri u dak kif ser jigi ppruvat fil-mori tal-kawza; 

10. Illi kif ser jigi pruvat tul  il-mori tal-kawza ,l-esponenta qed tirrinkorri spejjez kbar sabiex lil uliedha l-ahwa A livell u kwalita ta’ hajja mill-ahjar liema ghazliet huma fl-ahjar intress tal-minuri; 

11. Illi in vista li l-intimat jidher li jrid jinsisti fuq id-dritt tieghu b’mod partikolari dak referibbli ghall-access 

12. ftit li xejn jidher li huwa kapaci jew li hu lest li jaghmel hiltu sabiex jonora l-obbligi tieghu lejn l-istess ulied kif ser jigi spjegat   f’aktar dettal matul din il-kawza inkluz permezz tax- xhieda tal-esponenti , xhieda ta’ persuna ohra u dokumenti u provi ohra;

13. Illi fil-verita’, l-intimat huwa aktar mohhu li ma jikkontribwixxix ghal-ispejjez tat-tfal malli jara verament x’inhuma l-htiegijiet taghhom u dan jidher car meta l-istess intimat,  dejjem jopponi jekk l-esponenti tinfurmah li hemm l-ispejjez  u  ma jikkontribwixxi b’ebda mod ghal-htiegijiet; 

14. illi minkejja li l-intimat ghandu access liberu mal-minuri l-istess intimat dejjem baqa ‘juzufruwixxi biss l-access minuri tant li hlief biss ghal-saghtejn u u nofsinhar ta’ Gimgha u ghal-sleepover ta’ darba fil-gimgha u dana dejjem skond il-konvenjenza tal-istess intimat;

15. Illi hemm il-htiega li l-esponenti tinghata l-kura u l-kustodja legali tal-minuri ulied ahwa A b’dan inter alia jkun protetti l-interessi suprimi tal-istess minuri

16. illi l-intimata wera li ma huwiex idoneju illi jassumi l-kura u l-kustodja ta’ uliedu l- imsemmija ahwa A, b’dan illi mhux jagixxi ta’ missier responsabbli versu wliedu u dan kif ser jigi pruvat ampjament fl-mori tal-kawza; 

17. illi fic-cirkostanzi kollha tal-kaz l-esponenta tixtieq illi l-awtorita’ tal-genitur fil-konfront tal-imsemmja ulied L u A  tigi vestita  unikament fiha bhala omm l-istess tfal minuri sabiex b’hekk l-istess esponenta tkun tista tiehu wehidha d-decizjonijiet imporatanti kollha li jistghu jikkoncernaw lill-istess minuri sakemm dawn jaghlqu l-eta’ magorenni u li ghandhom bzonn tal-awtortita’ tal-genituri minghajr  ma kull darba jkollha bzonn li tirkorri ghall-awtorizzazzjoni ta’ dina l-Onorabbli Qorti; 

18. illi in onltre l-esponenta qeghda ssibha difficli ferm sabiex tigbor sehem l-intimat tal-ispejjez ta ‘edukazzjoni bhal uniformijiet, kotba ,tution fees, transport fees relatati mal-iskejjel fees relatati mas-summer schools, ecetra u dan minkejja li hija tipprezenta l-ircevuti relattivi kollha. L-intimat hadha drawwa li jgib skuza, wara l-ohra sabiex jevita kemm jista’ jkun li jirrimborsa lil esponenta kif huwa marbut li jaghmel ai termini tal-klawsola numru ghoxrin tal- istess kuntratt u ghaldaqstant l-ingustizzja tezisti fil-fatt li l-intimat jirrifjuta li jaghti l-kontribut tieghu ghal dawn l-ispejjez necessarji; 

19. illi l-esponenta taghmel minn kollox sabiex izzomm lit-tfal fl-ahjar livell ta’ edukazzjoni u ghexien u mhuwiex gust li l-intimat ifarfar r-responsabbilitajiet tieghu fuq l-istess esponenta u jhalliha tikkombatti wahediha sabiex tipporva taghmel tajjeb ghall-bzonnijiet tal-ulied minuri specjalmemt in vista tal-fatti li peress li l-intimat jahdem ghall-rashu l-mezzi tal-intimat jippromettu ferm iktar mill-ammont mizeru kif surriferit li hallas dawn l-ahhar snin fix-xahar bhala manteniment ghaz-zewg ulied ahwa A; 

20. illi l-intimat persistentament naqas milli jonora l-obbligu tieghu li jhallas sehemu mill-ispejjez ta’ edukazzjoni u sahha taz-zewg minuri u dan kif ser jigi pruvat fl-mori tal-kawza; 

21. illi in vista ta’ dawn id-diffikultajiet l-esponenti tikkontendi li l-manteniment tal-ulied minuri L   u A  ghandu jizdied f’somma li jogghobha tiprefiggi din l-Onorabbli Qorti liema somma tindika ukoll l-ispejjez ta’ edukazzjoni u kif ukoll dawk medici u relatati ma’ sahha , li jkollhom il-minuri liema spejjez fost provi ohra l-esponenti ser tipprezenta lil din l-Onorabbli Qorti waqt it-trattazzjoni tal-kawza odjerna sabiex ikun jista jigi stabilit manteniment adegwat li jirrifletti l-bzonnijiet tal-minuri li jinkludi fih ukoll l-ispejjez ta’ edukazzjoni u dawk medici u relatati mas-sahha; 

22. illi l-esponenti taf b’dawn il-fatti personalment; 

23. salv kull eccezzjoni ulterjuri w talbiet ohra li jistghu jkunu mistennija matul dina l-kawza

Ghaldaqstant  u ghal dawn ir-ragunijiet kollha suriferiti l-esponenta titlob bir-rispett lil din l-Onorabbli Qorti prevja kull dikjarazzjoni , provvedimenti w ordni mehtiega  w necessarja joggobha   :-

I. tordna illi l-kuntratt tas-separazzjoni jigi emendat b’dan illi l-kura u l-kustodja tal-minuri L  u A ahwa  t igi fdata esklussivament f’idejn l-istess esponenta b’dana illi d-decizjonijiet kollha li jirrigwardaw lill-minnuri kemm dawk ta natura ordainaja kif ukoll dawk ta’ natura straordinaja u cioe dawk ta’ edukazzjoni , sahha ; 

II. tordna li l-kuntratt tas-separazzjoni ffirmat bejn il-partijiet jigi emmendat f’dak li jirrgwarda il-manteniment li jinkludi ukoll l-ispejjez ta’ edukazzjoni ghal dhuk tas-summer club u kif ukoll dawk medici tal-minuri, medicini u kull spiza ohra relatata ma sahhet il-Minuri L  u A A ; 

III. tordna lill-intimat sabiex jhallas kwalunkwe arretrati ta’ spejjez ai termini tal-kuntratt tas-separazzjoni

IV. taghti dawk il-provvedimenti, u ordnijiet xierqa necessaji kollha u opportuni li jikkoncernaw lill-minuri fosthom izda mhux limitatatment dawr kif ghandu jigi regolati s-safar tal-minuri , l-attendenza tal-minuri ghall-iskola tal-knisja u attivitajiet edukattivi ohra u extra- kurrikulari u dan kollu kull provvediment xieraq u opportun li joghgobha taghti din il-Qorti; 

illi l-esponenta qeghda tirrimetti ruhha ghas-sapjenza gudizzju ta’ dina l-istess Onorabbli Qorti u ghal ahjar interess ta’ wliedha salv kull provvediment iehor li din l-istess Onorabbli Qorti jidrilha xierqa w opportuni w dejjem bir-riserva ghall kull azzjoni ohra spettanti lill istess esponenta kontra konvenut u dana dejjem fl-ahjar interess ta’ wlieda minuri; 

Bl-ispejjez anke tal-prezenti. 


Rat li l-konvenut, debitament notifikat, ma ppresentax risposta entro t-terminu skond il-ligi.

Rat li, ghalhekk, l-istess konvenut gie iddikjarat kontumaci.


IKKUNSIDRAT:


Illi din il-kawza essenzjalment hija talba sabiex jigu varjati numru ta’ klawsoli ippubblikati f’kuntratt ta’ separazzjoni. Il-fatti ta’ dan il-kaz huma, in succinct, is-segwenti. Illi permezz ta’ kuntratt ta’ separazzjoni datat 14 ta’ Ottubru 2016, il-partijiet kienu isseparaw miz-zwieg iccelebrat fl-4 ta’ Mejju 2012. Minn dan iz-zwieg kienu twieldu zewgt itfal li ghadhom minorenni. Permezz ta’ din il-kawza, l-attrici qed titlob li whud mill-klawsoli tal-kuntratt jigu varjati biex jirrispekkjaw ir-realta’ u t-tibdiliet li sehhew f’dawn is-seba’ snin. L-attrici qed titlob li tinghata l-kura w kustodja effettiva taz-zewg minuri, li jizdied il-manteniment, u li jithallsu arretrati ta’ manteniment u spejjez mhux imhallsa f’dan l-istess perjodu. L-attrici qed titlob ukoll li tkun tista’ ggedded il-passaporti tat-tfal minghajr il-htiega tal-kunsens jew firma tal-konvenut.

Mill-atti irrisulta li l-konvenut, debitament notifikat, ma ppresentax risposta entro t-terminu, u ghalhekk gie dikjarat kontumaci. Dan jfisser li l-Qorti kellha biss il-verzjoni ta’ fatti kif esposti mill-attrici, u peress illi dawn ma gewx kontradetti bi provi ohra, il-Qorti tqis li dawn gew ippruvati.

Minghajr ma jigu ripetuti diversi dettalji ta’ abbandun tal-missier versu uliedu, il-Qorti tifhem perfettament is-sens ta’ frustrazzjoni li tesperjenza l-attrici kull meta hi mehtiega l-presenza jew il-kunsens tal-konvenut fuq applikazzjonijiet ghat-tfal, inkluz dokumenti necessarji ghall-edukazzjoni taghhom u bzonnijiet ohra. Huwa ghalhekk li l-attrici qed titlob li l-kura w kustodja tal-minuri tigi fdata lilha, sabiex tkun tista’ tapplika ghall-bzonnijiet kollha tat-tfal, kemm dawk edukattivi kif ukoll dawk ta’ sahha, minghajr ma jkollha l-htiega li tikseb il-kunsens jew il-firma tal-konvenut. Ladarba din it-talba tintlaqa’, kif fil-fatt din il-Qorti sejra taghmel, l-attrici tkun tista’ tiehu hsieb l-interessi kollha ta’ uliedha wehida minghajr il-bzonn tal-konvenut. Dan ghandu jiffacilita lill-attrici fit-trobbija tat-tfal, ladarba l-konvenut ghazel li jabdika mir-responsabbiltajiet u d-dmirijiet tieghu ta’ missier.

Il-Qorti, ghalhekk, sejra tilqa’ t-talbiet attrici. Kif irrisulta mill-affidavit taghha, il-konvenut kien erratiku hafna fil-partecipazzjoni tat-trobbija tat-tfal. Dan jirrisulta kemm min-nuqqas ta’ interess da parti tieghu fl-edukazzjon tal-istess tfal, kif ukoll fin-nuqqas ta’ hlas ta’ spejjez ta’ sahha w edukazzjoni kif miftiehem bejniethom fil-kuntratt ta’ separazzjoni msemmi aktar qabel. L-assenza tieghu u n-nuqqas ta’ partecipazzjoni attiva tieghu fit-trobbija tat-tfal m’ghandhiex tigi ippremjata, anzi ghandha tigi kkundannata. Ghalkemm il-Qorti ma tistax iggieghel lil genitur, jkun min jkun, biex jiehu hsieb lil uliedu, madankollu tista’ tordna li s-setghat ta’ dak il-genitur jigu mnaqqsa drastikament, kif fil-fatt ghandu jsir f’dan il-kaz.

Dawn l-arretrati ta’ spejjez gew ikkalkolati mill-attrici fl-ammont ta’ €4,024.47 li minnhom jrid jitnaqqas ammont ta’ €190 gia’ mhallsa mill-konvenut, kif ukoll ammonti ohra ta’ €527.63, €365.52 u €329.64, li ghalhekk b’kollox jammontaw ghal €5,057.26. Ta’ dawn l-ispejjez kollha, di fatti, l-attrici esebiet kull ricevuta skrupolosament u metikolosament, in sostenn tat-talba taghha.

Inoltre, l-attrici tghid ukoll li l-konvenut ma hallasx il-manteniment shih mid-data tal-kuntratt ‘il hawn. Hi ikkalkulat li hemm arretrati ta’ €2,580.88. Il-Qorti m’ghandhiex ghalfejn tiddubita mill-onesta’ tal-attrici, peress illi mill-provi prodotti minnha, kull spiza giet ikkorroborata mid-debita ricevuta, u qatt ma dehret li qed tapprofitta ruhha mill-kontumacja tal-konvenut. Ghalhekk, tenut kont tal-kredibilita’ taghha, il-Qorti qed tiehu dan l-ammont ta’ arretrati bhala fatt ippruvat.

Illi ghalhekk, in konkluzjoni, il-Qorti sejra tilqa’ t-talbiet attrici in toto u tillikwida l-arretrati kif hawn fuq indikat. Il-manteniment pagabbli mill-konvenut mid-data ta’ din is-sentenza ukoll ser jigi varjat, u l-Qorti sejra zzid il-manteniment pagabbli minnu ghaz-zewg minuri fis-somma ta’ €550 fix-xahar, u cioe’ €275 ghal kull wild, li jinkludi nofs l-ispejjez ta’ sahha w edukazzjoni. F’dan is-sens, ghalhekk, il-Qorti sejra tordna li l-kuntratt ta’ separazzjoni jigi varjat b’dan il-mod. Fl-ahhar lok, il-Qorti ser tappunta Nutar Pubbliku ghall-pubblikazzkoni tal-att relattiv illi ser jikkoregi l-klawsoli indikati, kif ukoll kuraturi deputati biex jidhru ghall-konvenut fl-eventwali kontumacja tieghu.


DECIDE:


GHAL DAWN IL-MOTIVI L-QORTI:
TILQA’ T-TALBIET ATTRICI.

I. Tordna illi l-kuntratt tas-separazzjoni jigi emendat b’dan illi l-kura u l-kustodja tal-minuri L  u A  ahwa A, tigi fdata esklussivament f’idejn l-istess attrici, b’dana illi d-decizjonijiet kollha li jirrigwardaw lill-minuri, kemm dawk ta natura ordainaja kif ukoll dawk ta’ natura straordinaja u cioe dawk ta’ edukazzjoni u sahha jittiehdu minnha; 

II. Tordna li l-kuntratt tas-separazzjoni ffirmat bejn il-partijiet jigi emmendat f’dak li jirrgwarda il-manteniment li jinkludi ukoll l-ispejjez ta’ edukazzjoni ghal dak tas-summer club u kif ukoll dawk medici tal-minuri, medicini u kull spiza ohra relatata ma sahhet il-Minuri L  u A A ; 

III. Tordna lill-intimat sabiex jhallas kwalunkwe arretrati ta’ spejjez ai termini tal-kuntratt tas-separazzjoni, hekk kif likwidati fis-sentenza, fis-somma ta’ €5,057.26 u €2,580.88.

IV. Tawtorizza lill-attrici tiehu d-decizjonijiet kollha rigwardanti s-sahha u l-edukazzjoni tal-minuri wehidha, minghajr il-htiega li tikseb il-kunsens jew il-firma tal-konvenut, inkluz ghal kull applikazzjoni ma’ entitajiet private, pubblici, u governattivi, bhall-hrug tal-passaport tal-minuri.

V. Tinnomina lin-Nutar Clinton Bellizzi ghall-pubblikazzjoni tal-emendi tal-kuntratt imsemmi, u tahtar kuraturi deputati sabiex jidhru fuq l-istess kuntratt fl-eventwali kontumacja tal-konvenut.

L-ispejjez kollha ghandhom jigu sopportati interament mill-konvenut.


Imhallef
Onor. Anthony G Vella 


Cettina Gauci – DEP REG 

